Тема: «Паллă ячĕсем çинчен вĕреннине аса илсе çирĕплетесси».
Пĕлӳ тĕллевĕ: Паллă ячĕсем çинчен вĕреннине аса илсе çирĕплетесси, пурнӑçра паллă ячĕсемпе тĕрĕс усӑ курма вĕрентесси.
Аталану тĕллевĕ: Ачасен шухăшлавне, çыхăнуллă пуплевне аталантарасси; тĕрĕс те илемлĕ калаçма вĕрентесси.
Сапăрлăх тěллевě: Тӑван тавралӑха сӑнама, юратма, çур илемне курма хӑнӑхтарасси; атте-аннене хисеплеме, хаклама вĕрентесси.
Урок тĕсĕ:Вăйă-урок.

Курăмлăх хатěрěсем:презентаци, дидактика хатĕрĕсем.
Урокра усă курмалли хатĕрсем: компьютер, мультимедиа проектор, экран, кĕвĕ.  

Урок планĕ: 
1. Умсӑмах.

2. Вăйă.

3. Пĕтĕмлетÿ.
Урок юхӑмĕ:

Ачасем, слайд çинчи  сăмахсенче паянхи урок ячĕ пытаннă. Кам маларах унăн тупсăмне тупать? Мĕнле пуплев пайне кĕреççĕ вĕсем? 

месирруттаМ, месирратсаХ, месиллуратлуП, месилçăнăваС
- Паллă ячĕ.

- Эсир паллă ячĕсем çинчен вĕреннĕ-и?

- Апла пулсан паян сирĕнпе паллă ячĕсем çинчен вĕреннине аса илсе çирĕплетĕпĕр.

Ҫак урока çуркуннене халалатпăр. Чи малтан манӑн сире акӑ мĕн сĕнес килет: çурхи кун илемлĕ те хитре, сирĕн çав илеме курма, туйма пĕлес пулать. Урок пирĕн ăмăрту йĕркипе иртет. Эсир пĕлетĕр ĕнтĕ, ăмăрту ирттернĕ чухне ушкӑнсем пĕр-пĕринпе ӑмӑртаççĕ. Çавӑнпа эсир те ушкӑнсем çине пайлантӑр. Сирĕн 4 ушкӑн. Кашни ушкăнăн ячĕ слайд çинчи сăмахсем: «Маттуррисем», «Хастаррисем», «Пултаруллисем», «Савăнăçлисем».

Вăйă тăршшĕпе тĕрлĕ ĕçсене пурнăçламалла пулать.  Сирĕн ĕçсене тĕрĕслесе пыма судьясем кирлĕ. (2 судья).
Пурте хатĕр. Халĕ вăйă йĕркипе паллашатпăр. Мĕн пурĕ 6 вăйă ирттерĕпĕр:
1.Теори

2. Практика

3. Клоуз-тест
4. Халăх сăмахлăхĕ.
5. Кластер
6. Литература кĕтесси

Çак чарӑнусем урлӑ иртсе сирĕн финиша çитмелле. Унта çитес тесен паллă ячĕсем çинчен вĕреннине пĕтĕмпех аса илес пулать. Кашни чарӑнурах сирĕн ĕçсене тĕрĕсленĕ хыççӑн малалла кайăпăр. Финишра çĕнтерӳçĕсене хавхалану парни кĕтет.
1 ĕç – «Теори».
ТЕСТ ЫЙТӐВĔСЕМ:

1. Мĕнле пуплев пайне паллă ячĕ теççĕ?

а) Япалана пĕлтерекен пуплев пайне.

ӑ) Япалан, паллăн тата ĕçĕн паллине пĕлтерекен пуплев пайне
б) Миçе ыйтупа ыйтăнакан сăмаха
2. Паллă ячĕн мĕнле форма пур?

а) Палăрту форми
ӑ) Камӑнлӑх форми.

б) Çуклăх форми
3. Паллă ячĕн ыйтăвĕ

а) Мĕнле?

ă) Миçе?

б) Кам? Мĕн?

2 ĕç – «Практика».

1. Пĕрремĕшле паллă ячĕсене пĕр йĕрпе, иккĕмĕшлисене икĕ йĕрпе туртса паллă тăвăр: вăйсăр, çаврака, хитре, шурă, илемлĕ, вĕçкĕн, пĕчĕк, хĕсĕк.
2. Паллă ячĕсене тĕрлĕ пахалăх виçинче лартса çырăр: ешĕл, кăвак, ăшă, капăр.
3. Хăвăрăн команда ячĕ паллă ячĕн мĕнле форминче, ăна вĕçлесе парăр.
3 ĕç – «Клоуз-тест».

Точкăсем вырăнне çак синонимлă паллă ячĕсене ăнлантарма пултаракан япала ячĕсене хушса çырăр:

Сенкер, кăвак …. (тӳпе). Пуян, тулăх … (пурнăç). Сарă, илемлĕ, маттур, чипер … (хĕр ача).  Сарă, йăлтăркка … (хĕвел). Йăрăс, яштака, çӳллĕ … (каччă е арçын ача). Ешĕл, симĕс … (вăрман). Лăпкă, ăшă, вăштăр … (çил). Юратнă, кăмăллă, хаклă … (анне).
Кану саманчĕ: учитель хыççăн каласа хусканусем тăваççĕ

Ушкăн-ушкăн ачасем

Шкулалла утаççĕ.

Ушкăн-ушкăн кайăксем

Кăнтăртан вĕçеççĕ.

Кăпăшка юр пĕрчисем

Ҫĕрелле ӳкеççĕ.

1. 4 ĕç – «Халӑх сӑмахлӑхĕ».

2. Çак ваттисен сăмахĕсенче сиктерсе хăварнă паллă ячĕсене тупăр, предложенин мĕнле членĕ пулнине калăр:

Ватă ятламасан …(çамрăк) ӳсмест.

Ăшă салатать, … (сивĕ) пуçтарать

3. Тупмалли юмахӑн тупсӑмне тупӑр, паллă ячĕсене палăртăр.
Хура йăмăкăн юрри хитре.   (Шăнкăрч)

Кĕлеткинчен хӳри вăрăм.       (Чакак)
- Ачасем, часах пирĕн ене çуркунне хыпарçисем килсе çитмелле. Мĕнсем-ха вĕсем?

- Кайăксем.

- Тĕрĕс. Эсир вĕсене мĕнле кĕтсе илетĕр?

- (ачасен хуравĕсем)
Кайӑксене, чĕр чунсене, тăван тавралăха пирĕн яланах  пулӑшмалла, тӑван тавралӑха тата хитререх тума тӑрӑшмалла.Ҫакă çĕр шывра пурăнакан кашни çыннăн тивĕçĕ. Паянхи кун çут çанталăк йывăрлăха кĕрсе ӳкнĕ. Пиртен пулăшу кĕтĕт. Ҫавăнпах ĕнтĕ Раççей президенчĕ В.В. Путин кăçалхи çула Экологи çулталăкĕ тесе пĕлтерчĕ. Тăван тавралăха çак çул анчах мар яланах упрамалла, пулăшмалла.

- Паянхи урокра çурхи куна сăнлакан паллă ячĕсене тупса палăртрăмăр. Ҫуркунне кайăксем вĕçсе килеççĕ терĕмĕр. Калăр-ха ачасем, тата мĕнпе палăрса тăрать-ха çуркунне?

- Хĕрарăмсен уявĕ (аннесен уявĕ).

- Хĕл уйăхĕн юлашки кунĕсенче аттесене, асаттесене,пиччесене, шăллăмсене саламлатпăр. Ҫуркунннен пĕррмĕш кунĕсенче – аннесене, асаннесене, аппасене, йăмăксене саламлатпăр.
5 – мĕш ĕç – Кластер 
-Халĕ «Атте» е «Анне» сăмахпа «Мĕнле?» кластер тăвăр
Ҫапла, аттепе анне кашни çыннăн чи çывăх, чи хаклă, чи хисеплĕ çыннисем.Ку паллă ячĕсене татах та тăсса кайма пулать. Пирĕн вĕсене юратмалла, упрамалла, хисеплемелле. Пирĕн чăваш республикин пуçлăхĕ М.Игнатьев çав тĕллевпе кăçалхи çула Атте-анне çулталăкĕ тесе пĕлтерчĕ. 
6-мĕш ĕç – Литература кĕтесси

[image: image1.jpg]


         [image: image2.png]



а).Çак çыравçӑсен ячĕсене, хушамачĕсене калӑр. Вĕсен мĕнле хайлавĕсемпе кăçалхи вĕренӳ çулĕнче паллашнă?

Юхма Мишшин «Ҫĕр улми аврипе мăян»

В. Давыдов – Анатрин «Кĕтмен инкек»
ă) "Ҫĕр улми аврипе мăян» юптарури сăнарсене сăнласа парар-ха. Мĕнле вĕсем?
Ҫĕр улми аври: усăллă, пуян, ырă кăмăллă,

Мăян: сиенлĕ, усал, чее, йăпăлти, хытă чунлă, çăткăн
Район 90 çул тултарнă май мухтавлă ентешсене аса илмесĕр хăварма пултараймастăп. Нумайăн вĕсем пирĕн районăн мухтавлă çыннисем. вĕсен хушшинче Юхма Мишши (пĕлтĕр 80 çул тултарчĕ). Вăл сирĕн ялта çуралса ӳснĕ. Ваçлей Давыдов-Анатри (пурăннă пулсан кăçал 100 çул тултармаллаччĕ)  Аслă Арапуçĕнчен тухнă. Унăн сăввисенчен композиторсем нумай юрă хывнă. Вĕсенчен чи сумли район гимнĕ. Кĕввине каллех сирĕн ентеш Аврам Бурундуков.
Урока пĕтĕмлетни.
6- мĕш класра чăваш чĕлхипе ирттермелли урокăн план-конспечĕ.

Пестрова Ирина Ивановна,
 Хирти Пикшикри пĕтĕмĕшле пĕлӳ паракан вăтам шкул.
Урок теми:

«Паллă ячĕсем çинчен вĕреннине аса илсе çирĕплетесси».

